
SELIHOTH

Ben Adam ma leha Nirdam? (p. 1)

Ombre mortal porke duermes? Es tyempo ke roges i te konyores

Az orasyon, emplora el pardon del Sinyor de los sinyores!

Antes ke tus dias se terminen, korijate de tus ovras peores

El Dyo del syelo te ayudara, si onde el kon presa korres

Fuye de reveyos i malisyas, pensa ke ay kastigo i dolores

Dyol Kudya de tu puevio Yisrael, tus fideles i tus servidores.
Leha A’ ha-sedaka ve-lanu boshet ha-panim.

Ombre, levanta i esforsate por atorgar tus pekados

Roga al Dyo kon abatisyon por ke te sean perdonados

Por ke tus aktos eskondidos, delantr{e] de El son aklarados

| todos los byervos ke tu prononsyas, delantre de El son egzaminados.

Sigun apiada el padre a sus ijos, seamos de El apiadados!

Leha A’ ha-sedaka ve-lanu boshet ha-panim.
Anshe Emuna Avadu [p. 21]

Los ombres de buena fey se perdyeron, akeos ke eran animados por sus buenas ovras
Barraganes en vertudes ke rempushavan las malas setensyas

Eran para nozdtros forteresa i abrigo en tyempo de dezgrasya.

Kalmavan la ravya de Dyo kon sus orasyones i Su sanya kon sus esklamasyones

En el momento ke te yamavan, Tu les respondias, savian orasyonar i afalagar

Por sus merito nos apiadavas komo un padre, no los tornavas en vazio

Por nuestros delitos los pedrimos, por nuestros pekados desparesyeron

Eyos partysron al repozo eterno, i nos desharen sospirando,

Se atemaron ios guardianes de la Ley, los ke azian kalmar tu ira,

Valyentes en ora de angustya, no mas egzisten, dinyos por afalagarte no ay,

Bushkimos por todas las partes, remedyc no topimos,

Tornimos onde ti averguensados por rogarte, O Dyo, en ora de nuestro apreto.
Tamahnu me-Raot [p- 23]

Nos konsumimos de soportar males, nos aflakimos de traversar angustyas,

Estamos muy abatidos i rebashados asta la tyerra,

Piadozol Ansi es nuestra kondukta: somos ambisyozos i reveldes,

Kon la boka atorgamos nuestros pekados, myentras ke nuestro korason es falso
i endjusto

Altissimol Tu mizerikordya es eterna, la perdonansa en Ti esta,

Tu ke te repyentes del kastigo i preferas la kiemensa
No seas empasivie en estas oras ke nos topamos en grande angustya,

Konoskan todo el mundo Tu bondad, i Tu mersed ke azes kon nozotros

Serra la boka del Satan ke no pueda akuzarnos,
Aravyate kon el i se akaye, i se pare un buen defensor por djustifikarnos
| por azer konoser nuestra derechedad.

O [l] piadozo i klemente! Tu izites konoser los kaminos de Tu rijo al fidel de
Tu kaza (Moshe)

Entonses kuando rogo delantre de ti, le izites konoser Tu verdaderia.

Elohenu v-Elohe Avotenu . 24)

Nuestro Dyo i Dyo de nuestros padres, no nos kondanes a muerte kuando Tu nos
djuzgas!

Kuando Tu keres kastigarnos no rayas nuestro nombre de tu livro

Kuando kontrolas nuestra moral, Tus piadades vensan a Tu ravya.
Kuando vees en nozotros flakeza de vertudes, grasyamos kon tu bondad
Nuestro Padre! Kuando a Ti esklamamos, ordona presto nuestra salvasyon,

| az tornar a su estado los seminaryos de Yaakov, mira sus puertas komo se
desolaron!

Akodrate ke dishistes: "No sera olvidada la Ley de su rasa”,

Dezata el sio de la Ley, por ke Tus savyos konoskan Tus sekretos,
El grande i el chiko tribunal de Sanhedrin sean renovados,

Eterno! Ama a los ke Te aman, destruye alos puevios ke no Te aman,

Az tornar a sus siguridad los kativados ke esperan salvasyon.

A T R L o e e

Be-Zohri al Mishkavi 5. aa]

Pensando en mi kama a mi kulpa i mi ambisyon,

Me levanti i vine a la Kaza de Orasyon,

| kon mis ojos al syelo dishe kon suplikasyon:
Nippelan-na be-yad A’ ki rabbim rahamav

Onde Ti, Dio mio Potente, me eskondi en mi sufriyensa,

| en mi largo egzilo, Tu sos mi esperansa i mi defensa.

Tu konoses mis dezeos i todo io ke mi korason pensa,

Rigme tu esklavo ke esklama del ke o bate kon vyolensa.
Nippelan-na be-yad A' ki rabbim rahamav

Responde Dyo mio responde! Porke me topo en estrechura,

| sea savido en el mundo ke para Tu poder no ay mezura,

| no dezdenyes al povre ke esklama kon amargura,

Ke atorga sus pekados i se repyente de su lokura.
Nippelan-na be-yad A' ki rabbim rahamav

Kualo se keshara i dira, kualo avlara i se ekskuzara,

El kriado de la tyerra ke onde eya tornara?

Si aze mal o aze byen, al Dyo ke efekto le ara?

En Su livro esta eskrito lo ke avia i lo ke ovra.
Nippelan-na be-yad A' ki rabbim rahamav

Antes de la alvorada te alavan Tus fideles kon sus kantes,

Akodrate de sus avuelos, i no de sus ovras revoltantes,

Proteja Tu nasyon judia komo en los dias de antes,

| realsa, Dyo, Tu glorya kon Tus ovras remarkantes.

Nippelan-na be-yad A’ ki rabbim rahamav

